
R E P U B L I K A   E   S H Q I P Ë R I S Ë 

KOMISIONERI PËR MBIKËQYRJEN E SHËRBIMIT CIVIL     

 

Nr. 48/1 prot.                                            Tiranë, më 16.1.2024 

 

 

 

VENDIM 

Nr. 2, datë 16.1.2024 

 

PËR 

PËRFUNDIMIN E PROCESIT TË VERIFIKIMIT TË EKZEKUTIMIT TË 

VENDIMIT TË KOMISIONERIT NR. 61, DATË 9.5.2022 

 

 

Në mbështetje të kompetencave ligjore të parashikuara në nenet 11, pika 1 dhe 14, të ligjit 

nr. 152/2013, “Për nëpunësin civil”, i ndryshuar, dhe Rregulloren, “Mbi procedurat e 

mbikëqyrjes/inspektimit”, miratuar me Vendimin Nr. 17, datë 11.03.2015, të 

Komisionerit për Mbikëqyrjen e Shërbimit Civil, pas shqyrtimit të relacionit dhe 

mendimit paraprak të Drejtorit të Përgjithshëm të Inspektimit dhe Mbikëqyrjes dhe 

Drejtorit për Zbatimin e Vendimeve Paralajmëruese dhe Koordinimit, në lidhje me 

verifikimin e zbatimit të Vendimit të Komisionerit nr. 61, datë 9.5.2022, “Për kryerjen e 

inspektimit të thelluar, në lidhje me zbatimin e legjislacionit të shërbimit civil, në 

Agjencinë Kombëtare të Turizmit, në drejtim të përshkrimeve të punës dhe vlerësimeve 

periodike në punë”. 

 

KONSTATOVA SE: 

 

Në zbatim të urdhrit nr. 64, datë 13.10.2021, “Për kryerjen e inspektimit të thelluar, në 

lidhje me zbatimin e legjislacionit të shërbimit civil, në Agjencinë Kombëtare të Turizmit, 

institucion në varësi të Ministrisë së Turizmit dhe Mjedisit”, është kryer inspektimi për 

zbatimin e legjislacionit të shërbimit civil, në drejtim të procesit të vlerësimit të 

nëpunësve civilë dhe hartimit të përshkrimeve të punës, në institucionin e Agjencisë 

Kombëtare të Turizmit. 

 

Ky proces është përmbyllur me Vendimin Paralajmërues nr. 61, datë 9.5.2022, të 

Komisionerit, “Për kryerjen e inspektimit të thelluar, në lidhje me zbatimin e 

legjislacionit të shërbimit civil, në Agjencinë Kombëtare e Turizmit, në drejtim të 

përshkrimeve të punës dhe vlerësimeve periodike në punë”.  

 

Me kalimin e afatit të lënë në Vendimin e mësipërm, Komisioneri ka kërkuar në rrugë 

elektronike (me e-mail) një informacion të hollësishëm në lidhje me veprimet 

administrative të ndërmarra në zbatim të detyrave të lëna në dispozitivin e vendimit 

paralajmërues, e konkretisht, bëhet fjalë për detyrat si më poshtë: 

 

Në pikat 1, 3 dhe 4, Komisioneri ka kërkuar nga njësia përgjegjëse kryerjen e disa 

veprimeve administrative në drejtim të institutit të përshkrimit të punës, si dhe vlerësimit 

të punës.  

 

Ndërsa në pikën 2, Komisioneri ka kërkuar nga organi publik, njësia përgjegjëse (DAP) 

të rivlerësojë rastin për rregullimin e ligjshmërisë për nëpunësen **********. 

 

Në përgjigje të kërkesës së Komisionerit, njësia e menaxhimit të burimeve njerëzore të 

AKT, me anën e e-mailit të datës 4.1.2024, ka dërguar bashkëlidhur Vendimin nr. 20, 

datë 18.1.2023, “Për një ndryshim në vendimin nr. 298, datë 20.04.2016, të Këshillit të 

Ministrave ‘Për organizimin dhe funksionimin e Agjencise Kombëtare të Turizmit’”, të 

Këshillit të Ministrave, ku në pikën 1 të tij, është vendosur që marrëdhëniet e punës së 

drejtorit të përgjithshëm dhe punonjësve të Agjencisë Kombëtare të Turizmit të 

rregullohen sipas dispozitave të ligjit nr. 7961, datë 12.7.1995, “Kodi i Punës i Republikës 

së Shqipërisë”, i ndryshuar.  

 

Në vijim, në pikën 2, të ketij vendimi, është parashikuar për punonjësit e kësaj Agjencie 

të cilët gëzojnë statusin e nëpunësit civil të zbatohen dispozitat e legjislacionit për 

nëpunësit civil në rastin e mbylljes dhe ristrukturimit të institucionit. 

 

Në kuadër të këtij procesi, Departamenti i Administartës Publike, me shkresën nr.1817/1 

prot., datë 30.3.2023, “Mbi transferimin e përhershëm të nëpunësve në kuadër të 

ristrukturimit të Agjencisë Kombëtare të Turizmit”, ka bërë transferimin e përhershëm të 

nëpunëses Bruna Çaushi nga pozicioni “Specialist” në Sektorin e Qirasë dhe Zonave me 

Prioritet Zhvillimin e Turizmit, në Drejtorinë e Projekteve dhe Zonave me Prioritet 

Zhvillimin e Turizmit, në Agjencinë Kombëtare të Turizmit në pozicionin “Specialist” 

në Sektorin e Partneriteteve në Drejtorinë e Prokurimeve dhe Partneriteteve, në Drejtorinë 

e Përgjithshme Ekonomike dhe Shërbimeve Mbështetëse, në Ministrinë e Turizmit dhe 

Mjedisit, kategoria IV-a. 

 

Për sa u parashtrua më sipër, në kushtet kur Agjencia Kombëtare e Turizmit tashmë nuk 

është pjesë e shërbimit civil, mendojmë se nuk ka më vend për vijimin e ndjekjes së 

zbatimit të detyrave të lëna në Vendimin Paralajmërues nr. 61, datë 9.5.2022, të 

Komisionerit. 

 

PËR KËTO ARSYE: 

 

Bazuar në nenet 11, pika 1 dhe 14 të ligjit nr. 152/2013, “Për nëpunësin civil”, i 

ndryshuar; ligjin nr. 44/2015 “Kodi i Procedurave Administrative i Republikës së 

Shqipërisë” dhe Rregulloren, “Mbi procedurat e mbikëqyrjes/inspektimit”, miratuar me  

Vendimin Nr. 17, datë 11.03.2015, të Komisionerit për Mbikëqyrjen e Shërbimit Civil, 

VENDOSA: 

 

1. Përfundimin e procesit të verifikimit të zbatimit të Vendimit nr. 61, datë 9.5.2022, 

“Për kryerjen e inspektimit të thelluar, në lidhje me zbatimin e legjislacionit të 

shërbimit civil, në Agjencinë Kombëtare të Turizmit, në drejtim të përshkrimeve të 

punës dhe vlerësimeve periodike në punë”. 

 

2. Për këtë vendim të njoftohet Agjencia Kombëtare e Turizmit. 

 

4. Ky vendim hyn në fuqi menjëherë. 

 

 

KOMISIONERI 

 

 

 Pranvera Strakosha 

